
GOUVÈNÈ CUOMO ANONSE FUZEHUB AP EDE KONPAYI DEVLOPE NAN REJYON KAPITAL LA 

 

Nouvo Inisyativ ki Reyisi nan Pote Solisyon nan Konpayi fabrikasyon 

 

Atansyon Stasyon TV:  Entèvyou ak Dirijan Konpayi ak Woulo-B Disponib Isit La   

Gouvènè Cuomo jodi a te anonse FuzeHub, yon nouvo inisyativ nan tout eta a pou devlope konpayi 

fabrikasyon ki te lanse ofisyèlman nan mwa novanm, ap reyisi nan pote solisyon pou biznis – san bliye de 

konpayi nan Rejyon Kapital la. Antanke yon platfòm kolaborasyon ak resous kap travay ak pwogram 

Manufacturing Extension Partnership (MEP) New York la, inivèsite, òganizasyon devlopman ekonomik 

NYS, ak pwogram onivo eta, FuzeHub ede konekte ti konpayi fabrikasyon ak sa ki mwayen ak solisyon yo 

bezwen pou simonte pwoblèm ki anpeche yo devlope. 

 

“Sipò fabrikan New York vital pa sèlman pou garanti siksè yo pandan yon bon bout tan, men tou pou 

kreye nouvo opòtinite ekonomik nan tout kominote nan tout Eta a,” te deklare Gouvènè Cuomo. 

“FuzeHub pwouve li se yon resous inik ki la pou konpayi fabrikasyon nou yo eki reyini meyè espètiz Eta a 

pou ede antreprenè ak komèsyalizasyon teknoloji, solisyon tout nèf ak kwasans biznis. Mwen espere 

FuzeHub ap kontinye ede biznis atravè Eta a konstwi yon New York pi solid ak remanbre.”  

 

ThermoAura Inc ki baze nan Rensselaer ak Tech Valley Technologies ki baze nan Vilton te vini yo toulede 

nan FuzeHub ak bezwen ak difikilte espesifik yo genyen nan biznis fabrikasyon yo.  

 

ThermoAura Inc. 

 

ThermoAura Inc, ki te fonde nan lane 2011, fabrike yon materyèl tèmo elektrik nano amelyore ki gen 

gwo pèfòmans. Konpayi a, kap konstwi jounen jodi a yon enstalasyon fabrikasyon 10 tòn sou Kanpis Lès 

SUNY Albany, te chèche èd ak ogmantasyon operasyon li pou l soti nan nivo laboratwa pou rive nan nivo 

konplè. 

 

FuzeHub te angaje de Sant MEP (Center for Economic Growth ak Hudson Valley Technology 

Development Center) pou devlope yon plan ak dies etap pou ede ak konsepsyon nouvo izin lan ak acha 

ekipman ki nesesè pou satisfè demann pou pwodi li yo. FuzeHub te reyisi konekte tou ThermoAura ak 

yon kantite konsiltan ki gen fòmasyon ak esperyans nesesè a pou ede ak konsepsyon teknik, chwa 

founisè, acha ekipman, idantifikasyon lwa sou anviwonman ak OSHA, chwa sit, kantite travay ak 

konsepsyon pwosesis, ansanm ak negosyasyon kontra.  

 

“Mete konpayi an nan nivo sa pa t fasil,” te deklare fondatè ThermoAura a, Doktè Rutvik Metha. “Nou te 

panse tranzisyon soti nan laboratwa pase nan yon nivo komèsyal tap senp; sepandan, nou te dekouvri 

nou te bezwen espètiz nou FuzeHub ofri a.”  

 

Kòm yon rezilta solisyon FuzeHub yo, ThermoAura te reyisi chwazi enstalasyon ki bon an; maksimize 

itilizasyon espas epi diminye depans operasyon yo; kreye kredibilite ki nesesè pou negosye ak vandè ak 

lòt founisè sèvis, konsa elimine risk epi ogmante pouvwa machandaj; epi idantifye ak rezoud kesyon 

reglemantè yo epi jwenn lisans ak pèmi nesesè yo nan men men otorite onivo lokal, eta ak nasyonal. 

 

“Li klè FuzeHub gen yon enpak sou fabrikan nan eta nou yo lè li bay yo asistans dirèk ak sible nan biznis 

kap chèche devlope,” te deklare Prezidan, Direktè Jeneral ak Delege Empire State Devlopment la, 

Kenneth Adams. “Istwa reyisit rejyonal sa yo reprezante senp echantiyon gwo kantite resous inisyativ 

FuzeHub la ka ofri konpayi fabrikasyon. Nou espere plis biznis pral vini jwenn FuzeHub pou benefisye 

espètiz ak konsèy valab li yo. 

 

“FuzeHub chita sou gwo rezo espè nou yo pou fè tip koneksyon atan sa yo pou konpayi ki bezwen 

devlope biznis yo, vann teknoloji yo ak fè konpetisyon mondyal,” te deklare Matt Watson, Direktè 

Teknoloji nan Divizyon Syans, Teknoloji ak Inovasyon nan Empire State Development. 

 

Tech Valley Technologies 

 

Tech Valley Technologies (TVT), yon ti biznis ki se pwopriyete yon ansyen konbatan ki twouve l nan 

Wilton ekap devlope epi fabrike sib reyalis ak materyèl fòmasyon pou militè polisye ak mache komèsyal 

ameriken, te vinn chèche èd tou nan FuzeHub. 

 

TVT asosye ak gwo antrepriz defans sou plizyè kontra militè pou founi sib pou Lame ameriken an,  Marin 

Ameriken yo, Fòs Espesyal yo ak kliyan ki konsènen. Anplis, TVT travay dirèkteman ak US Navy sou  

devlopman yon sib mannken ki pou sèvi sou dyètski ak/oubyen bato pèsonèl nan divès eskalad senaryo 

fòmasyon fòs. 

 

Anvan yo pran angajman ak FuzeHub, TVT te konn achte kat sikui li yo nan men yon soutretan nan 

California. Reprezantan Fuzehub te konekte konpayi an ak Sant Devlopman Teknoloji Hudson Valley a 

(MEP Mid-Hudson lan), epi TVT pou kounye a pran sèvis sa yo nan men yon fabrikan nan Fishkill ki baze 

nan New York. Vwazinaj pi pre pèmèt TVT ekonomize tan epi founi yon pi pon platfòm kominikasyon 

pou fè biznis. 

 

“Nou kontan travay sere sere ak Espesyalis Inovasyon Rejyonal FuzeHub nou an ak Sant Devlopman 

Teknoloji Hudson Valley a, yo toulete fè yon bèl travay nan bay konsèy, kominike ak fasilite reyinyon ak 

konpayi ak kontak ki baze nan New York – ak anpil ladan yo nou pa te menm konnen si yo egziste,” te 

deklare Barbara Hodge, Sr. Vis Prezidan, Operasyon nan Tech Valley Technologies (TVT), “Anvan sa, nou 

te souvan vwayaje kite eta a pou jwenn matyè premye ak talan. Lè nou genyen FuzeHub nan ekip elaji 

nou an sa fè yon gwo diferans. Y ap ede nou ogmante resous nou yo ak kapasite nou sou plan lokal, epi 

ede nou reyisi devlopman biznis fabrikasyon wot teknoloji nou nan Eta New York. Ak sipò FuzeHub ak 

Gouvènè Cuomo bay fabrikasyon nan rejyon Nò New York, TVT pral kapab kontinye devlope epi vann 

pwodi nou yo, sa ki pral dreye dyòb epi devloppe ekonomi nou an, sou plan lokal ak pi lwen ankò.  

 

TVT pou kounye a nan wout pou l ovuri enstalasyon fabrikasyon li an pou yon lòt fabrikan antreprenè ki 

te vini nan FuzeHub tou pou chèche sipò. De konpayi yo, ki konekte atravè rezo FuzeHub la, pral travay 

ansanm sou yon nouvo liy pwodi. 

 

Pou jwenn plis enfòmasyon sou FuzeHub, tanpri vizite www.fuzehub.com oubyen kontakte Laura Mann, 

Direktè Estrateji ak Operasyon, nan laura@fuzehub.com. 

 

Enfòmasyon sou FuzeHub 

 

FuzeHub se yon nouvo inisyativ ki gen bourad lajan federal kap pi byen konekte ti konpayi fabrikasyon ak 

mwayen yo nan pwogram ak espètiz yo bezwen pou vann teknoloji, solisyon inovasyon ak devlopman 

biznis. Fuze Hub mete ansanm epi entegre yon laj piblik divès teknoloji sektè piblik ak prive nan plizyè 

domèn, endistri ak sèvis komèsyalizasyon, espè ak patenè. Inisyativ la kòlmate brèch la grasa aksè rapid 

atravè yon sèvis demann sou entènèt fasil, 24/24, yon pakèt opòtinite evenman pou rankont ak asosye 

nan solisyon, ak asistans dirèk nan men ekip Espesyalis Inovasyon nan chak etap sou wout la. FuzeHub te 

kòmanse nan yon yon tèt kole ant yon pwogram onivo eta ak federal ak sipò NIST MEP nan Depatman 

Komès Ameriken ak Divizyon Syans nan Empire State Development, Technology & Innovation (NYSTAR). 

